
FJÁRMÁLARÁÐUNEYTIÐ 18. ágúst 2010 

Greiðsluafkoma ríkissjóðs janúar-júní 2010 

Greiðsluuppgjör ríkissjóðs fyrir fyrstu sex mánuði ársins 2010 liggur nú fyrir. Samkvæmt 
uppgjörinu var handbært fé frá rekstri neikvætt um 36,5 ma.kr. Tekjur reyndust 27,7 ma.kr. 
meiri en í fyrra á meðan gjöldin jukust um 3,1 ma.kr.  

Sjóðstreymi ríkissjóðs janúar-júní 2006-2010 

  Í milljónum króna 

 2006 2007 2008 2009 2010 

Innheimtar tekjur 182 826 218 083 225 573 204 794 232 456 

Greidd gjöld 153 160 175 411 197 714 258 552 261 644 

Tekjujöfnuður 29 666 42 672 27 859 -53 758 -29 189 

Söluhagn. af hlutabr. og eignahl. - - - - - 

Breyting rekstrartengda eigna og skulda  40 -11 057  222 7 301 -7 338 

Handbært fé frá rekstri 29 706 31 615 28 081 -46 457 -36 527 

Fjármunahreyfingar -2 208 -71 961 -1 486 1 209 -34 774 

Hreinn lánsfjárjöfnuður 27 498 -40 346 26 595 -45 248 -71 301 

Afborganir lána -38 873 -32 201 -31 415 -72 060 -135 516 

   Innanlands -24 100 -21 357 -15 854 -72 060 -72 040 

   Erlendis -14 773 -10 844 -15 561 - -63 476 

Greiðslur til LSR og LH -1 980 -1 980 -1 980 - - 

Lánsfjárjöfnuður, brúttó -13 355 -74 527 -6 800 -117 308 -206 817 

Lántökur 16 246 46 612 62 319 123 934 235 004 

   Innanlands 8 146 43 278 62 319 116 585 101 868 

   Erlendis 8 100 3 334 - 7 349 133 136 

Breyting á handbæru fé 2 890 -27 915 55 519 6 626 28 187 

 

Innheimtar tekjur ríkissjóðs á fyrri helmingi ársins námu 232,5 ma.kr. sem eru 16,4 
ma.kr. meiri tekjur en áætlun fjárlaga gerði ráð fyrir. Í júní voru bókfærðar alls 19,2 ma.kr. 
tekjur vegna söluhagnaðar sem ekki var reiknað með í fjárlögum, annars vegar vegna sölu 
sendiherrabústaðar í London og hins vegar vegna samkomulagsins um ráðstöfun eigna 
Avens B.V. í Lúxemborg.  Skatttekjur og tryggingagjöld námu 34,7 ma.kr. í júnímánuði og 
195,8 ma.kr. á fyrstu sex mánuðum ársins, sem er 9,9% hækkun að nafnvirði á milli ára og 
1,4% undir tekjuáætlun fjárlaga. 

Staðgreiðsla á tekjuskatti og útsvari nam 80,1 ma.kr. samtals í febrúar-júní og er það  3,7 
ma.kr. meiri staðgreiðsla en á sama tíma árið 2009. Þar af rann sem tekjuskattur í ríkissjóð 
38,7 ma.kr. miðað við 34,4 ma.kr. á sama tíma í fyrra. Hér er um að ræða skil á tekjuskatti 
og útsvari í staðgreiðslukerfinu af launum fyrstu fimm mánaða ársins sem eru fyrstu 
launamánuðirnir eftir kerfisbreytinguna um sl. áramót þegar tekið var upp þriggja þrepa 

tekjuskattskerfi.1 Tekjur ríkissjóðs af tekjuskatti einstaklinga námu alls 47,8 ma.kr. á fyrri 
helmingi ársins (af launum desember-maí) og er það aukning um 9,9% frá sama tíma í 
fyrra. Fyrirframgreiðsla á tekjuskatti lögaðila nam 6,1 ma.kr. sem er samdráttur upp á 
23,9%. Þá skilaði fjármagnstekjuskattur 20,7 ma.kr. á fyrstu sex mánuðum ársins, en 
áætlunin gerði ráð fyrir 21,3 ma.kr. Nú hefur verið skilað fjármagnstekjuskatti í 
staðgreiðslukerfinu af fjármagnstekjum 4. fjórðungs 2009 og 1. fjórðungs 2010, og minna 
má á að þar sem ársfjórðungsskilin voru tekin upp á miðju sl. ári eru innheimtutölur janúar-
júní ekki sambærilegar við fyrra ár. Innheimta eignarskatta var 2,1 ma.kr. og dróst saman 
um 16,8% frá fyrra ári, þar af námu stimpilgjöld 1,3 ma.kr. sem er samdráttur upp á 19%.  

Tekjur ríkissjóðs janúar-júní 2008-2010 

 Milljónir króna  Breyting frá fyrra ári, % 

 2008 2009 2010  2008 2009 2010 

Skatttekjur og tryggingagjöld 206.246 178.113 195.827  5,2 -13,6 9,9 

Skattar á tekjur og hagnað 84.719 79.637 74.559  9,6 -6,0 -6,4 

Tekjuskattur einstaklinga 46.259 43.524 47.829  4,8 -5,9 9,9 

Tekjuskattur lögaðila 12.611 7.981 6.075  1,8 -36,7 -23,9 

Skattur á fjármagnstekjur 25.849 28.132 20.656  24,5 8,8 -26,6 

Eignarskattar 4.232 2.529 2.104  -23,0 -40,2 -16,8 

Skattar á vöru og þjónustu 92.541 73.891 85.502  2,0 -20,2 15,7 

Virðisaukaskattur 65.566 51.243 58.605  1,3 -21,8 14,4 

Vörugjöld af ökutækjum 5.424 893 754  14,5 -83,5 -15,6 

Vörugjöld af bensíni 4.281 4.715 4.762  -1,2 10,1 1,0 

Skattar á olíu 3.471 3.095 3.171  5,9 -10,8 2,5 

Áfengisgjald og tóbaksgjald 5.668 6.277 6.964  0,9 10,7 11,0 

Aðrir skattar á vöru og þjónustu 8.131 7.669 11.246  0,3 -5,7 46,6 

Tollar og aðflutningsgjöld 2.956 2.231 2.940  28,9 -24,5 31,8 

Aðrir skattar 1.321 1.435 1.804  157,3 8,7 25,7 

Tryggingagjöld 20.477 18.390 28.919  3,5 -10,2 57,3 

Fjárframlög 207 340 310  -56,0 64,2 -8,7 

Aðrar tekjur 16.921 26.206 16.883  16,4 54,9 -35,6 

Sala eigna 2.200 352 19.435  - - - 

Tekjur alls 225.573 205.010 232.455  3,5 -9,1 13,4 

Innheimta almennra veltuskatta nam 85,5 ma.kr. á fyrri helmingi ársins sem er 15,7% 
nafnaukning frá sama tíma árið 2009. Þegar horft er á 4 mánaða meðaltal er aukningin 
töluvert umfram almenna verðlagshækkun eða 14,2% (sjá mynd). Þess ber þó að gæta að 
hér er um að ræða aukningu innheimtunnar en ekki mælingu á undirliggjandi skattstofni. 
Hækkun vörugjalda á bensín, olíu, áfengi og tóbak, auk hækkunar almenna virðisaukaskatt-
þrepsins úr 24,5% í 25,5% eiga sinn þátt í því að tekjur ríkissjóðs af þessum sköttum hafa 
aukist. 

                                                 
1 Skatthlutfallið í staðgreiðslu á árinu 2009 var 37,2% (almennt þrep) og á seinni helmingi ársins var bætt við 
45,2% hátekjuþrepi (37,2% + 8% á tekjur fyrir ofan ákveðin mörk). Á þessu ári eru þrepin þrjú; 37,22%, 40,12% 
og 46,12%. 

Áréttað skal að myndin sýnir ekki þróun undirliggjandi skattstofna heldur tekjur ríkissjóðs á hverjum tíma (umfram 
almenna verðlagshækkun). Skattahækkanir hafa því áhrif á þann feril sem myndin sýnir. 

Virðisaukaskattur er stærsti hluti veltuskattanna og skilaði hann ríkissjóði 58,6 ma.kr. í 
janúar-júní sem er 14,4% aukning að nafnvirði á milli ára. Virðisaukaskattur í júnímánuði 
einum nam 14 ma.kr. en hann kemur venjulega að mestu af sölu vöru og þjónustu í mars og 
apríl. Því til viðbótar var í júní gjalddagi seinni helmings virðisaukaskatts af innflutningi í 
mars og apríl fyrir þá sem nýttu sér heimild til greiðsludreifingar. Fyrir utan virðisaukaskatt 
eru vörugjöld af bensíni og olíu, áfengi og tóbaki stærstu liðir óbeinu skattanna. Lauslega má 
áætla að skattstofnarnir hafi dregist saman um 5,9% (bensín) og 4,1% (olía) á fyrri 
helmingi ársins. Tekjur af áfengisgjaldi jukust um 11,6% frá fyrra ári og tekjur af 
tóbaksgjaldi um 9,6%. Aftur á móti drógust skattstofnarnir saman um 9,4% (áfengislítrar) 
og 15,9% (sígarettusala). Þessir skattstofnar dragast því enn verulega saman en skila 
ríkissjóði þó meiri tekjum en á sama tíma í fyrra vegna hækkunar gjaldanna á árunum 2008-
2010. Tekjur af áfengisgjaldi eru 1,4% minni en gert hafði verið ráð fyrir í áætlun fjárlaga 
fyrir fyrstu sex mánuði ársins og af tóbaksgjaldi 6,7% minni.  

Tekjur af tryggingagjaldi eru 57,3% meiri en á sama tíma í fyrra. Skýring þessarar miklu 
aukningar er sú að hluti atvinnutryggingagjaldsins í tryggingagjaldinu var hækkaður á miðju 
ári 2009 úr 0,65% í 2,21% og aftur í byrjun árs 2010, upp í 3,81%, auk þess sem 
ábyrgðargjald launa var hækkað úr 0,10% í 0,25% í tveimur skrefum. Skil tryggingagjalds í 
júní eru að mestu vegna launa maímánaðar og má áætla að skattstofninn hafi dregist saman 
um 1,1% í krónum talið í janúar-maí miðað við sama tímabil 2009. Samdráttur 
skattstofnsins miðað við fyrra ár hefur varað allt frá því í árslok 2008 en fer nú minnkandi. 
Af einstökum sköttum er tryggingagjaldið þriðja stærsta tekjulind ríkissjóðs á tímabilinu 
janúar til júní 2010, á eftir virðisaukaskatti og tekjuskatti einstaklinga.  

Tekjur af tollum og aðflutningsgjöldum námu 2,9 ma.kr. á fyrstu sex mánuðum ársins og 
jukust um 31,8% frá sama tíma í fyrra. Aðrar tekjur ríkissjóðs (aðrar en skatttekjur, 

fjárframlög og eignasala) námu 16,9 ma.kr. Hér er einkum um að ræða vaxtatekjur og 
tekjur af sölu vöru og þjónustu.  

Tekjur af sölu eigna á fyrri hluta ársins námu 19,4 ma.kr., þar af 19,2 ma.kr. í júní. Í áætlun 
fjárlaga var gert ráð fyrir 400 m.kr. tekjum af sölu fasteigna á árinu öllu enda var þá ekki 
vitað hvort af sölu sendiherrabústaðar yrði og eðli máls samkvæmt ekki forsendur til að 
reikna með öðrum meiriháttar tekjum af þessum toga. Ákveðið var í lok árs 2008 að seldir 
yrðu þrír sendiherrabústaðir og ódýrari bústaðir keyptir í þeirra stað. Fyrsti bústaðurinn var 
seldur í fyrra og í maí sl. var seldur bústaðurinn í Lundúnum. Í júní var söluverðið tekjufært, 
1,7 ma.kr. Í júnímánuði var einnig tekjufærður hagnaður ríkissjóðs vegna þeirra ráðstafana 
sem gerðar voru um eignir Avens B.V. í Lúxemborg með það að markmiði að minnka 
krónueignir erlendra aðila og auka gjaldeyrisforða Seðlabankans. Um er að ræða samkomu-
lag sem Seðlabanki Íslands gerði fyrir sína hönd og ríkissjóðs, við Seðlabanka Lúxemborgar 
og skiptastjóra Landsbankans í Lúxemborg, um full yfirráð Seðlabanka Íslands yfir eignum 
Avens B.V. sem var stærsti einstaki eigandi krónueigna utan Íslands. Samhliða var gert 
samkomulag við 26 lífeyrissjóði um kaup þeirra á íbúðabréfum þeim sem voru í eignasafni 
Avens B.V. Hagnaður ríkissjóðs af þessum samningum var áætlaður 17,5 ma.kr. 

Greidd gjöld námu 261,6 ma.kr. og jukust um 3,1 ma.kr. frá fyrra ári, eða um 1,2%. 
Vaxtagjöld ríkissjóðs jukust um 13,6 ma.kr. milli ára. Óregluleg útgjöld jukust um 2,2 ma.kr. 
milli ára sem skýrist með útgjöldum vegna ríkisábyrgða. Útgjöld til menntamála jukust um 
1,9 ma.kr. á milli ára sem útgjöld til Lánasjóðs íslenskra námsmanna skýra að mestu. 
Útgjöld til almannatrygginga og velferðarmála drógust saman um 4,9 ma.kr. vegna minni 
útgjalda lífeyristrygginga. Útgjöld til löggæslu, réttargæslu og öryggismála drógust saman 
um 3,3 ma.kr. milli ára vegna minni fjárfestinga Landhelgissjóðs. Útgjöld til efnahags- og 
atvinnumála drógust saman um 3,1 ma.kr. milli ára þar sem framkvæmdir Vegagerðarinnar 
skýra 1,9 ma.kr. Útgjöld til menningar-, íþrótta- og trúmála drógust saman um 1,7 ma.kr. 
milli ára og útgjöld til heilbrigðismála um 1,2 ma.kr. Útgjöld til annarra málaflokka breyttust 
minna en þau sem upp hafa verið talin.  

Gjöld ríkissjóðs janúar-júní 2008-2010 

 Milljónir króna  Breyting frá fyrra ári, % 

 2008 2009 2010  2009 2010 

Almenn opinber þjónusta 29 161 52 105 65 200  78,7 25,1 

Þar af vaxtagreiðslur 10 230 30 008 43 570  193,3 45,2 

Varnarmál  846  791  794  -6,5 0,3 

Löggæsla, réttargæsla og öryggismál 9 992 12 308 8 994  23,2 -26,9 

Efnahags- og atvinnumál 27 268 30 379 27 322  11,4 -10,1 

Umhverfisvernd 1 900 2 164 2 197  13,9 1,5 

Húsnæðis- skipulags- og veitumál  264  314  326  18,8 3,9 

Heilbrigðismál 49 557 57 322 56 111  15,7 -2,1 

Menningar- íþrótta- og trúmál 8 845 9 882 8 196  11,7 -17,1 

Menntamál 22 420 25 903 27 791  15,5 7,3 

Almannatryggingar og velferðarmál 43 270 61 120 56 224  41,3 -8,0 

Óregluleg útgjöld 4 193 6 265 8 488  49,4 35,5 

Gjöld alls 197 714 258 552 261 644  30,8 1,2 

 

Lánsfjárjöfnuður ríkissjóðs. Hreinn lánsfjárjöfnuður var neikvæður um 71 ma.kr. þar sem 
handbært fé frá rekstri var neikvætt um 36 ma.kr. og fjármunahreyfingar neikvæðar um 35 
ma.kr. Er það 26 ma.kr. verri staða en á sama tíma í fyrra. Stærstu hreyfingar undir 
fjármagnsjöfnuði voru annars vegar 74,6 ma.kr. kaup ríkissjóðs á skuldabréfum Avens B.V. í 
Lúxemborg og hins vegar 56,9 ma.kr. lækkun á veittu gjaldeyrisforðaláni til Seðlabankans 
eftir að ríkissjóður keypti upp samsvarandi skuldir vegna lána á gjalddaga 2011. Kaupin voru 
gerð í því skyni að draga úr áhættu vegna erlendra krónueigna (sjá nánar umfjöllun bls. 4). 
Ríkissjóður gekk jafnframt frá samningi um sölu meirihluta þessara eigna til lífeyrissjóða 
gegn greiðslu í evrum að jafnvirði 88 ma.kr.  

Afborganir af lánum ríkissjóðs námu 135,5 ma.kr. Um 72 milljarðar voru vegna innlendra 
skulda, aðallega vegna innlausnar ríkisbréfa á gjalddaga í mars sl. Um 63,5 ma.kr. voru 
vegna uppkaupa ríkissjóðs á skuldabréfum í evrum sem eru á gjalddaga 2011 og 2012. 
Heildarlánsfjárþörf ríkissjóðs nam því 206,8 ma.kr.  

Lántökur námu 235 ma.kr. Innlendar lántökur námu 101,9 ma.kr. þar sem seld voru 
óverðtryggð ríkisbréf fyrir 93,9 ma.kr. og verðtryggð ríkisbréf fyrir 18,3 ma.kr. Stofn 
ríkisvíxla lækkaði um 10,3 ma.kr. Erlendar lántökur námu 133,1 ma.kr. þar sem um 75,4 
ma.kr. voru frá samstarfsþjóðum sem hluti af  áætlun stjórnvalda, í samstarfi við AGS, um 
að koma á jafnvægi í efnahagsmálum. Einnig gaf ríkissjóður út skuldabréf í evrum, að 
jafnvirði um 64 ma.kr., í tengslum við áðurnefnd kaup sín á skuldabréfum Avens B.V. 
Handbært fé  ríkissjóðs í Seðlabanka jókst um 28,2 ma.kr. 

 


